ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N 1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	1. ՀՀ պաշտպանության նախարարություն

	Նախագծի քննարկման արդյունքներով առարկություններ չկան, միաժամանակ գտնում ենք, որ անհրաժեշտ փոփոխություններ պետք է կատարվեն նաև ՀՀ կառավարության 05.02.2004թ.      N86-Ն որոշմամբ հաստատված միջգերա​տես​չական հանձնաժողովի կանոնադրությունում, ինչպես նաև հստակեցվի հանձնա​ժողովի անհատական կազմը հաստատող մարմինը:
	Նախագծի վերաբերյալ դիտողություններ և առաջարկություններ չկան:
ՀՀ կառավարության 05.02.2004թ. N86-Ն որոշմամբ հաստատված միջգերա​տես​չական հանձնաժողովի կանոնադրությունում համապատասխան փոփոխություններ կիրականացվեն սույն նախագծի ընդունումից հետո։
	

	2. ՀՀ ֆինանսների

նախարարություն
	Նախագծի վերաբերյալ դիտողություններ և առաջարկություններ չկան:
	 Նախագծի վերաբերյալ դիտողություններ և առաջարկություններ չկան։
	

	3. ՀՀ
Էկոնոմիկայի նախարարություն
	Նախագծի վերաբերյալ առաջարկություն և դիտողություն չունի։ 


	Նախագծի վերաբերյալ դիտողություններ և առաջարկություններ չկան։
	

	4. ՀՀ

Արտաքին գործերի
Նախարարություն

18.11.2019թ.

N1111/17434-19
	Հաշվի առնելով այն հանգամանքը, որ Հայաստանում մեկնարկելիք Ուղևորների նախնական տեղեկատվության համակարգի (API) ներդրման նպատակներից մեկն ավիացիոն անվտանգության ամրապնդումն է` առաջարկում ենք որոշման նախագիծը լրացնել նաև այդ մասով:  

Նախագծի նախաբանում անհրաժեշտ է հղում կատարել «Նորմատիվ իրավական ակտերի մասին» օրենքին՝ հաշվի առնելով, որ «Իրավական ակտերի մասին» օրենքը չի գործում:

Նախագծի 7-րդ կետի 1-ին պարբերությունն առաջարկում ենք շարադրել հետևյալ խմբագրությամբ՝ 

«62. Հայաստանի Հանրապետությունը քաղաքացիական ավիացիայի համակարգի ավիացիոն անվտանգության ոլորտում միջազգային համագործակցությունն իրականացնում է ԻԿԱՕ (ICAO), ԵԿԱԿ (ECAC), ԵՎՐՈԿՈՆՏՐՈԼ (EUROCONTROL) միջազգային կազմակերպություններին անդամակցության, ինչպես նաև ավիացիոն ոլորտի այլ կազմակերպությունների հետ համագործակցության շրջանակներում»:

Առաջարկում ենք նաև նախագծի ողջ տեքստում «կրիտիկական կարևոր» բառերը փոխարինել «հույժ կարևորության» բառերով:

Միաժամանակ հայտնում ենք, որ Նախագիծն ունի ընդհանուր խմբագրական շտկման անհրաժեշտություն:
	1.Ընդունվել է՝ որոշման նախագիծը լրամշակվել է։
2.Ընդունվել է՝ որոշման նախագիծը լրամշակվել է։

3.Ընդունվել է՝ որոշման նախագիծը լրամշակվել է։

4.Ընդունվել է՝ որոշման նախագիծը լրամշակվել է։

5.Ընդունվել է՝ որոշման նախագիծը լրամշակվել է։
	

	5. ՀՀ ոստիկանություն
	 1. Նախագծի 1-ին կետի 9-րդ ենթակետով լրացվող 64.7 կետում <<երբ կան հավաստի տվյալներ>> բառերից հետո առաջարկվում է լրացնել <<կամ հիմնավոր կասկածներ>> բառերը, <<թմրանյութեր, հոգեմետ նյութեր>> բառերը փոխարինել <<թմրամիջոցներ, հոգեմետ (հոգեներգործուն) նյութեր, դրանց պրեկուրսորներ, խիստ ներգործող>> բառերով, <<ՀՀ սահմանադրությամբ և օրենքներով>> բառերը՝ <<ՀՀ օրենսդրությամբ>> բառերով, ինչպես նաև հանել <<զինամթերք>> բառը։
2. Նախագծով լրացվող 64.8 կետում <<առգրավում>> բառը անհրաժեշտ է փոխարինել <<օրենքով սահմանված կարգով վերցնում կամ առգրավում>> բառերով։
3. Նախագծի 1-ին կետի 10-րդ ենթակետով խմբագրվող 85.1 և 85.2 կետերով նախատեսված ստուգումների և դրանց շրջանակներում տեղեկությունների տրամադրման վերաբերյալ պահանջը պետք է սահմանված լինի օրենքով, հակառակ դեպքում նշված տեղեկատվությունը կարող է ստացվել բացառապես անձի համաձայնությամբ՝ հաշվի առնելով <<Անձնական տվյալների պաշտպանության մասին>> օրենքի կարգավորումները։
Միաժամանակ, առաջարկվում է ՀՀ կառավարության  2003 թվականի հոկտեմբերի 2-ի <<Հայաստանի Հանրապետության քաղաքացիական ավիացիայի ավիացիոն անվտանգությւան ազգային ծրագրի մասին>> թիվ 1307-Ն որոշման մեջ <<ՀՀ կառավարությանն առընթեր Հայաստանի Հանրապետության ոստիկանություն>> բառերը փոխարինել <<ՀՀ ոստիկանություն>> բառերով և համապատասխան հոլովաձևերով։
	Ընդունվել է՝ որոշման նախագիծը լրամշակվել է։
	

	6. ՀՀ ազգային անվտանգության ծառայություն
19.11.2019թ.

N 11/1142
	 Նախագծի վերաբերյալ դիտողություններ և առաջարկություններ չկան:

	Նախագծի վերաբերյալ դիտողություններ և առաջարկություններ չկան:

	

	7. ՀՀ արտակարգ իրավիճակների նախարարություն
 
	ԱՌԱՋԱՐԿՈՒԹՅՈՒՆՆԵՐ
«Հայաստանի Հանրապետության կառավարության 2003 թվականի հոկտեմբերի 2-ի N1307-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) և Կառավարության որոշման (այսուհետ՝ Որոշում) վերաբերյալ 
1. Նախագծի 135-րդ կետը շարադրել նոր խմբագրությամբ ՝ Հայաստանի Հանրապետության քաղաքացիական ավիացիայի համակարգում ավիացիոն անվտանգության գործառույթներ իրականացնող կազմակերպությունների աշխատողները պետք է ունակ լինեն պատշաճ կարգով իրականացնելու իրենց գործառույթները և ապահովելու անվտանգության սահմանված մակարդակը սովորական աշխատանքային պայմաններում, իսկ վտանգի բարձր աստիճանի դեպքերում կամ արտակարգ իրավիճակներում կարողանան գործելու արագ և արդյունավետ՝ համաձայն սահմանված ընթացակարգերի և արտակարգ իրավիճակներում գործելու պլանների:
2. Նախագծի 135.2-րդ կետից հետո լրացնել նոր կետ հետևյալ բովանդակությամբ՝ Հայաստանի Հանրապետության քաղաքացիական ավիացիայի ավիացիոն անվտանգության ուսումնական ծրագրում պարտադիր կերպով պետք է ներառվեն նաև Ազգային Ծրագրում ընդգրկված բոլոր կազմակերպությունների` օդանավակայաններ, օդանավ շահագործողների, օդային երթևեկության կառավարում իրականացնող մարմինների, այլ շահագրգիռ կազմակերպությունների, այդ թվում՝  օդանավերի տեխնիկական սպասարկումներ, բորտ սննդի մատակարարումներ, վերգետնյա սպասարկումներ, բեռների սպասարկումներ, այդ թվում՝ կանոնավոր բեռնային գործակալներ, հայտնի առաքողներ և հայտնի մատակարարներ, անմաքս առևտրի խանութներ և դրանց համար ապրանքներ մատակարարող կազմակերպությունների աշխատակիցները /հայտնի առաքողներ և հայտնի մատակարարներ/, օդանավակայանում և օդանավերում մաքրման գործառույթներ իրականացնող կազմակերպությունների աշխատողները, օդանավակայաններում գործունեություն իրականացնող պետական կառավարման մարմինների ստորաբաժանումների /ոստիկանություն, սահմանային, մաքսային, բժկա-սանիտարական, սննդի անվտանգության/ աշխատողների արտակարգ իրավիճակներում գործելու պլաններից բխող գործողությունների իրազեկվածության, վարքականոնների և հմտությունների տիրապետման ուսումնական միջոցառումներ (հրահանգավորում, դասընթաց, սեմինար, ուսումնավարժություններ):
3. Որոշման հավելվածի 35.1-րդ կետը շարադրել հետևյալ խմբագրությամբ՝ 35.1. Օդանավակայան շահագործող կազմակերպությունները մշակում և լիազոր մարմնի հաստատմանն են ներկայացնում նաև օդանավակայանի ավիացիոն անվտանգության միջոցառումների որակի հսկողության ծրագիրը, օդանավակայանի ավիացիոն անվտանգության ծառայությունների աշխատողների ուսուցման և վերապատրաստման ծրագիրը, ինչպես նաև, ըստ անհրաժեշտության, փոփոխում և լրացնում են իրենց ավիացիոն անվտանգության ծրագրերը՝ ապահովելու համար դրանց համապատասխանությունը գործող օրենսդրությանն ու միջազգային պահանջներին և կատարված փոփոխություններն ու լրացումները ներկայացնում են լիազոր մարմնի հաստատմանը։:

4. Որոշման հավելվածի 35.1-րդ կետից հետո լրացնել նոր կետ հետևյալ բովանդակությամբ՝ 35.1. Օդանավակայան շահագործող կազմակերպությունները համաձայն ՀՀ կառավարության կողմից սահմանված կարգի մշակում և լիազոր մարմնի ու ՀՀ արտակարգ իրավիճակների նախարա​րության  համաձայնեցման են ներկայացնում օդանավակայանի արտակարգ իրավիճակներում գործելու և ՀՀ պետական մարմինների հետ փոխհամագործակցության պլանը::
5. Որոշման հավելվածի  38.2-րդ կետի 18-րդ ենթակետը շարադրել հետևյալ խմբագրությամբ՝ Օդային փոխադրումների հետ կապված արտակարգ իրավիճակների դեպքում դրանց կանխման և հակազդման պլանների մշակումը, որոնք պետք է ներառեն՝:

6. Որոշման հավելվածի 38.2-րդ կետի 18-րդ ենթակետի ա) պարբերությունը շարադրել հետևյալ  խմբագրությամբ՝ Օդային փոխադրումների հետ կապված արտակարգ իրավիճակների դեպքերում օդանավի անձնակազմի անդամներին ու բորտուղեկցորդներին՝ իրենց մասով անվտանգության ապահովման միջոցառումներին ուսուցման կարգը:

7. Որոշման հավելվածի 40-րդ կետի գ) ենթակետը շարադրել հետևյալ խմբագրությամբ՝ ՀՀ ոստիկանության և ՀՀ պաշտպանության նախարարության, ՀՀ արտակարգ իրավիճակների նախարարության և այլ պետական կառավարման համակարգի մարմինների հետ համատեղ օդանավի առևանգման, դիվերսիայի, գետնի վրա հարձակումների ու զանգվածային անկարգությունների հակազդման և դրանց նկատմամբ հսկողության սահմանման, ինչպես նաև բնական ու տեխնածին բնույթով պայանավորված արտակարգ իրավիճակներին արձագանքման նպատակով մշակում են գործողությունների պլաններ:

8. Որոշման հավելվածի 41-րդ կետի դ) ենթակետը շարադրել հետևյալ խմբագրությամբ ՝ Ազգային անվտանգության ծառայության և ՀՀ պաշտպանության նախարարության, ՀՀ արտակարգ իրավիճակների նախարարության և այլ պետական կառավարման համակարգի մարմինների հետ համատեղ օդանավի առևանգման, դիվերսիայի, գետնի վրա հարձակումների ու զանգվածային անկարգությունների հակազդման և դրանց նկատմամբ հսկողության սահմանման, ինչպես նաև բնական ու տեխնածին բնույթով պայանավորված արտակարգ իրավիճակներին արձագանքման նպատակով մշակում են գործողությունների պլաններ:

9. Որոշման հավելվածի 43.1-րդ կետի ա) և գ)  ենթակետերը շարադրել հետևյալ խմբագրությամբ՝

ա) մեթոդական և գործնական օգնության ցուցաբերում արտակարգ իրավիճակներում գործելու պլանների մշակմանը,
գ) Քաղաքացիական ավիացիայի կոմիտեի, ՀՀ ազգային անվտանգության ծառայության, ՀՀ կառավարությանն առընթեր ՀՀ ոստիկանության, ՀՀ պաշտպանության նախարարության այլ պետական կառավարման համակարգի մարմինների հետ համատեղ օդանավի առևանգման, դիվերսիայի, գետնի վրա հարձակումների ու զանգվածային անկարգությունների հակազդման և դրանց նկատմամբ հսկողության սահմանման, ինչպես նաև բնական ու տեխնածին բնույթով պայանավորված արտակարգ իրավիճակներին արձագանքման նպատակով մշակում են գործողությունների պլաններ:

10. Որոշման հավելվածի 43.1-րդ կետից հետո լրացնել նոր կետ՝ հետևյալ բովանդակությամբ՝ Պետական կառավարման համակարգի շահագրգիռ մարմինների հետ  համատեղ օդանավի առևանգման, դիվերսիայի, գետնի վրա հարձակումների ու զանգվածային անկարգությունների հակազդման և դրանց նկատմամբ հսկողության սահմանման, ինչպես նաև բնական ու տեխնածին բնույթով պայանավորված արտակարգ իրավիճակներին արձագանքման նպատակով մշակում են գործողությունների պլաններ:

11. Որոշման հավելվածի 102.1-րդ կետի զ) ենթակետը շարադրել հետևյալ  խմբագրությամբ՝ Օդանավի առևանգման, դիվերսիայի, գետնի վրա հարձակումների ու զանգվածային անկարգությունների հակազդման և դրանց նկատմամբ հսկողության սահմանման, ինչպես նաև բնական ու տեխնածին բնույթով պայանավորված արտակարգ իրավիճակներին արձագանքման նպատակով մշակում են գործողությունների պլաններ:

12. Որոշման  նախաբանում անհրաժեշտ է վկայակոչել «Նորմատիվ իրավական ակտերի մասին» Հայաստանի Հանրապետության օրենքի դրույթներին:
	1.Ընդունվել է՝ որոշման նախագիծը լրամշակվել է։
2.Ընդունվել է՝ որոշման նախագիծը լրամշակվել է։

3.Չի ընդունվել, քանի որ որոշման նախագծում՝ 35.1,38.2,41, 43.1, 102.1  կետեր գոյություն չունեն։ 
	

	8. ՀՀ պետական եկամուտների

կոմիտե
02.12.2019թ.

	1․ՀՀ կառավարության 02.10.2003թ. թիվ 1307-Ն որոշմամբ հաստատված Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագրի 33-րդ կետի համաձայն՝ ավիացիոն անվտանգության կազմակերպումն, ի թիվս այլ միջոցառումների, ներառում է վերահսկելի գոտիներում այցելուների, ինչպես նաև կազմակերպությունների տրանսպորտային միջոցների առկայության ժամանակ անվտանգության ապահովման նպատակով իրականացվող միջոցառումները:

ՀՀ կառավարության 21.07.2005թ. թիվ 1142-Ն որոշմամբ հաստատված Հայաստանի Հանրապետության օդանավակայաններում անցագրային և ներօբյեկտային վերահսկողության կարգի 35-րդ կետի 3-րդ պարբերության համաձայն՝ հատուկ վերահսկելի գոտիներ մուտքի համար տրվող մեկանգամյա անցագիր կրող անձինք օդանավակայանների հատուկ վերահսկելի գոտիներ մուտք գործելու պահից կարող են ուղեկցվել օդանավակայանի ավիացիոն անվտանգության ծառայության աշխատողի կողմից՝ մինչև տվյալ գոտուց դուրս գալը:

Հաշվի առնելով այն հանգամանքը, որ ՀՀ կառավարության 21.07.2005թ. թիվ 1142-Ն որոշմամբ ավիացիոն անվտանգության ծառայության համար նախատեսված է հատուկ վերահսկելի գոտիներ մեկանգամյա մուտքի անցագիր կրող անձանց ուղեկցելու հայեցողական լիազորություն՝ ուստի, ավիացիոն անվտանգության ապահովման նպատակով առաջարկվում է հստակորեն ամրագրել ավիացիոն անվտանգության ծառայության կողմից հատուկ վերահսկելի գոտիներ մեկանգամյա մուտքի անցագիր կրող անձանց ուղեկցելու պարտականություն:

2.Հաշվի առնելով քաղաքացիական ավիացիայի գործունեության յուրահատուկ բնույթը և հնարավոր սպառնալիքները՝ առաջարկվում է Նախագծի 85.2-րդ կետով նախատեսել նաև այն հիվանդությունների ցանկը (օրինակ՝ օրգանական (ներառյալ սիմպտոմատիկ) հոգեկան խանգարումներ, շիզոֆրենիա, շիզոտիպային և զառանցանքային խանգարումներ, տրամադրության (աֆեկտիվ) խանգարումներ, սովորույթի և հակումների խանգարումներ, մտավոր հետամնացություն հոգեկան և վարքային խանգարումներ` հոգեակտիվ նյութերի գործածման հետևանքով), որոնց առկայության դեպքում օդանավակայանի վերահսկելի և հատուկ վերահսկելի գոտիներ առանց ուղեկցման մուտքի թույլտվության տրամադրումը մերժվում է:

Միևնույն ժամանակ, առաջարկվում է վերոնշյալ դեպքում բացառություն նախատեսել հանրային ծառայողների համար, քանի որ «Հանրային ծառայության մասին» Հայաստանի Հանրապետության օրենքի 14-րդ հոդվածի համաձայն՝ նշված հիվանդություններով տառապող անձինք հանրային ծառայության պաշտոն զբաղեցնել չեն կարող:

3. Նախագծի նախաբանում հղում է կատարվել «Իրավական ակտերի մասին» Հայաստանի Հանրապետության օրենքի 70-րդ հոդվածին:

«Նորմատիվ իրավական ակտերի մասին» Հայաստանի Հանրապետության օրենքի 45-րդ հոդվածի 1-ին մասի համաձայն՝ «Իրավական ակտերի մասին» Հայաստանի Հանրապետության օրենքն ուժը կորցրել է 07.04.2018թ.:

Հաշվի առնելով վերոնշյալն՝ առաջարկվում է Նախագծի նախաբանում «Իրավական ակտերի մասին» Հայաստանի Հանրապետության օրենքի 70-րդ հոդվածով» բառերը փոխարինել «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով» բառերով:
	1. Չի ընդունվել, քանի որ ԻԿԱՕ-ի թիվ 8973 փաստաթղթի 11.2.6.22 կետի համաձայն, ուղեկցում պետք է իրականացնեն հայտ ներկայացրած կազմակերպութ- յան աշխատակիցները, հայտում նշելով  օդանավակայանների հատուկ վերահսկելի գոտում գործունեություն իրականացնող կազմակերպության  ուղեկցող աշխատակցի տվյալները: 
2.Ընդունվել է՝ որոշման նախագիծը լրամշակվել է։

3.Ընդունվել է՝ որոշման նախագիծը լրամշակվել է։


	

	9. ՀՀ արդարադատության նախարարություն


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի հոկտեմբերի 2-ի N1307-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

       1. Ներկայացված նախագծով նախատեսվում են մի շարք դրույթներ, որոնք վերաբերում են ենթաօրենսդրական նորմատիվ իրավական ակտեր ընդունելու լիազորություններին և համապատասխան պահանջներ են ներկայացնում ավիացիոն անվտանգության աշխատակիցներին: Մասնավորապես՝ Հայաստանի Հանրապետության  օդանավակայանների   ավիացիոն   անվտանգության ծառայություններում աշխատելու ցանկություն հայտնած բոլոր թեկնածուները պետք է անցնեն բժշկական հետազոտում, նրանց ֆիզիկական և հոգեկան վիճակի ստուգման նպատակով: Օդանավակայանների ավիացիոն անվտանգության ծառայությունների աշխատակիցները պետք է համապատասխանեն առողջական չափանիշներին: Ավիացիոն անվտանգության Ազգային ծրագրի արդյունավետության ապահովման նպատակով լիազոր մարմինը մշակում, հասատատում և ներդնում  է  <<Հայաստանի Հանրապետության քաղաքացիական ավիացիայի ավիացիոն անվտանգության ուսումնական ծրագիը>>, ներառելով ավիացիոն անվտանգության մասով քաղաքացիական ավիացիայի համակարգի և Ազգային Ծրագրում ընդգրկված բոլոր կազմակերպությունների աշխատողների ուսուցումը և վերապատրաստումը: Լիազոր մարմնի կողմից մշակված և հաստատված <<Հայաստանի Հանրապետության քաղաքացիական ավիացիայի ավիացիոն անվտանգության ուսումնական ծրագրով>> սահմանված կարգով ավիացիոն անվտանգության  նորմերին և ընթացակարգերին տիրապետման նպատակով նախնական ուսուցում և պարբերական վերապատրաստումներ պետք է անցնեն Ազգային Ծրագրում ընդգրկված բոլոր կազմակերպությունների` օդանավակայաններ, օդանավ շահագործողների, օդային երթևեկության կառավարում իրականացնող մարմինների, այլ շահագրգիռ կազմակերպությունների, այդ թվում՝  օդանավերի աշխատողները: Հայաստանի Հանրապետության քաղաքացիական ավիացիայի համակարգում ավիացիոն անվտանգության գործառույթներ իրականացնող կազմակերպությունների աշխատողները պետք է անցնեն ատեստավորում և սերտիֆիկացում Լիազոր մարմնի կողմից սահմանված կարգով, ընդ որում՝ ավիացիոն անվտանգության գործառույթներ իրականացնող կազմակերպությունների աշխատողները ատեստավորում և սերտիֆիկացում պետք է անցնեն յուրաքանչյուր երեք տարին մեկ անգամ։ Լիազոր մարմնի կողմից սահմանված կարգով սերտիֆիկացման են ենթակա նաև ավիացիոն անվտանգության որակի հսկողության գործառույթներ իրականացնող տեսուչները:

         Հիշյալ դրույթների համաձայն՝ Հայաստանի Հանրապետության կառավարության որոշմամբ քաղաքացիական ավիացիայի ոլորտի Լիազոր մարմինը լիազորվում է իրականացնել մի շարք գործառույթներ, որոնք լիազոր մարմնին կարող են վերապահվել միայն օրենքով: Մինչդեռ «Ավիացիայի մասին» Հայաստանի Հանրապետության օրենքով լիազոր մարմնին նման լիազորություններ վերապահված չեն:  Այդ առումով անհրաժեշտ է նկատի ունենալ Հայաստանի Հանրապետության Սահմանադրության 6-րդ հոդվածի 1-ին և 2-րդ  մասերի և 79-րդ հոդվածի պահանջները, մասնավորապես՝  պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:
         Ելնելով վերոգրյալից գտնում ենք, որ օրենքով համապատասխան իրավական հիմքի բացակայության պայմաններում վերոհիշալ դրույթները չեն կարող հանդիսանալ Հայաստանի Հանրապետության կառավարության որոշման կարգավորման առարկա:
         2. Նախագծում «2019» թիվն անհրաժեշտ է փոխարինել «2020» թվով:
           3. Նախագծի 1-ին կետի 1-ին ենթակետով նոր խմբագրությամբ շարադրվող 2-րդ կետի 10-րդ և 11-րդ ենթակետերի «ղեկավարներ» բառից հետո անհրաժեշտ է լրացնել  «(համաձայնությամբ)» բառը՝ համաձայն Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N667-L որոշման պահանջների:
           4. Նախագծի 1-ին կետի 4-րդ ենթակետում «կետերով» բառից հետո անհրաժեշտ է լրացնել «հետևալ բովանդակությամբ» բառերը՝ համաձայն «Նորմատիվ իրավական ակտերի մասին» Հայաստանի  Հանրապետության օրենքի 33-րդ հոդվածի պահանջների:

          5. Նախագծի 1-ին կետի 5-րդ ենթակետով նոր խմբագրությամբ շարադրվող հավելվածի 29-րդ կետի ա) ենթակետում «օրենսդրությամբ» բառն անհրաժեշտ է փոխարինել «օրենքով» բառով, քանի որ պատասխանատվության միջոցները սահմանվում են միայն ՀՀ օրենքներով՝ համաձայն Հայաստանի Հանրապետության Սահմանադրության պահանջների:

         6. Նախագծի 1-ին կետի 9-րդ ենթակետով լրացվող 64.7-րդ կետում անհրաժեշտ է հստակացնել, թե խոսքը որ օրենքներով սահմանված կարգերի մասին է գնում:
          Նույն դիտողությունը վերաբերում է նաև նախագծի 1-ին կետի 9-րդ ենթակետով լրացվող 64.8-րդ կետին:

          7.  Նախագծի 1-ին կետի 11-րդ ենթակետում   «ավելացնել» բառն անհրաժեշտ է փոխարինել «լրացնել» բառով, իսկ  «հետևալ խմբագրությամբ» բառերը փոխարինել «հետևալ բովանդակությամբ»  բառերով՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջների:

         8. Բացի այդ առաջարկում ենք, նախագծի 1-ին կետի 13-րդ և 14-րդ ենթակետերով նախատեսվող փոփոխությունները նախատեսել նախագծի 1-ին կետի 12-րդ ենթակետից առաջ, քանի որ, նախ և առաջ, անհրաժեշտ է հիշյալ որոշմամբ հաստատված հավելվածի 103-րդ և 107-րդ կետերը շարադրել նոր խմբագրությամբ, հետ նոր 109-րդ կետը՝ պահպանելով հաջորդականությունը: Սույն դիտողությունը բխում է «Նորմատիվ իրավական ակտերի մասին» Հայաստանի  Հանրապետության օրենքի 14-րդ հոդվածի պահանջներից:


	1. Ընդունվել է՝ նախագիծը լրամշակվել է։
2. Ընդունվել է՝ նախագիծը լրամշակվել է։

3. Ընդունվել է՝ նախագիծը լրամշակվել է։
4. Ընդունվել է՝ նախագիծը լրամշակվել է։
5. Ընդունվել է՝ նախագիծը լրամշակվել է։
6. Ընդունվել է՝ նախագիծը լրամշակվել է։
      7. Ընդունվել է՝ նախագիծը լրամշակվել է։
8. Ընդունվել է՝ նախագիծը լրամշակվել է։

	


Հայաստանի Հանրապետության
քաղաքացիական ավիացիայի 
կոմիտեի նախագահ                                                                               Տ.Ռևազյան

